ޔައުމިއްޔާ

އިޤުތިޞާދީ ކޮމިޓީގެ 29 ވަނަ ބައްދަލުވުން. (13.07.2010)

ރިޔާސަތުން ވާހަކަދެއްކެވުން:

`. އިޤްތިޞާދި ކޮމިޓީގެ މިއަދުގެ ބައްދަލުވުން އަޅުގަނޑުމެން މި ފަށައިގަންނަނީ ޢިއްޒަތްތެރި ފަސް މެންބަރުންނާ އެކީގައި. އާދެ، މިއަދުގެ ބައްދަލުވުމުގައި އަޅުގަނޑުމެން ނިންމަން މި އޮތީ، އިއްޔެ އަޅުގަނޑުމެން މަސައްކަތް ނިންމި ބްރޯޑުކާސްޓިން ކޯޕަރޭޝަންގެ ބިލުގެ ޑްރާފްޓު ފައިނަލްކޮށްދެއްވުން. މިހާރު މި ބިލުގެ މަސައްކަތް ނިންމާލެވުމާ އެކީގައި އަނެއް ބިލުގެ، އަޅުގަނޑުމެން އިންވައިޓުކުރި ބޭފުޅުން މިހާރު އެބަ ތިއްބެވި ވަޑައިގެން. ކޮޕީރައިޓުގެ ބިލާ ބެހޭ ގޮތުން. ހުރިހާ ބޭފުޅުން ވެސް މި ވިދާޅުވެ ލައްވާފައި މި އޮތީ ރަނގަޅަށްތޯ އަޅުގަނޑުމެން ގެންދިޔަ ގޮތަށްތޯ ބައްލަވާލައްވާ. އާދެ، މެންބަރުން ފާހަގަކުރައްވާނެ ވަކި ޕޮއިންޓެއް ނެތް ކަމަށް ވަންޏާ އަޅުގަނޑު ނިންމަންތޯ މި ރަނގަޅުކަމަށް. 
ހިންނަވަރު ދާއިރާގެ މެންބަރު އިބްރާހީމް މުޙައްމަދު ޞާލިޙު ވާހަކަދެއްކެވުން:

އަޅުގަނޑު ހަމަ އެކީގައި ބަލައިލަނީ އިނގޭތޯ އަޅުގަނޑުމެންގެ ނޯޓުތަކާ އެކީގައި. ގާތްގަނޑަކަށް މިނެޓެއް ހާ އިރު ތެރޭގައި ނިންމާލެވޭނެ. (ވަގުތުކޮޅަކަށްފަހު) އަޅުގަނޑަށް ފާހަގަކުރެވިފައި ހުރި ހުރިހާ ނުކުތާތަކެއް އެބަހުރި މިހާރު އިޞްލާޙުކުރެވިފައި.
ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:
އާދެ، މިހާރު ދެން މި އޮތް ގޮތަށް އަޅުގަނޑުމެން އިޞްލާޙުކުރި ގޮތަށް ކަމަށް ބެލެވޭ. މިހާރު އޮތް ޑްރާފްޓު. 
ރިޔާސަތުން ވާހަކަދެއްކެވުން:
 އާދެ، އެހެންވީމާ، އިތުރު އެއްވެސް ކަހަލަ ތަފާތު ޚިޔާލެއް ނެތް ކަމަށް އަޅުގަނޑުމެން ކޮމިޓީ އިން ނިންމި ގޮތާ އެއްގޮތަށް މި ބިލު އޮތް ކަމަށް އަޅުގަނޑު ނިންމަން. އެހެންވީމާ، އަޅުގަނޑު އިދާރީ ބޭފުޅުންނަށް ދަންނަވަން މަޖިލީހުގެ ރައީސްއަށް ފޮނުވާލަދެއްވުމަށް ތައްޔާރުކޮށްލަދެއްވަން. ވަރަށް ބޮޑަށް ޝުކުރިއްޔާ ދެއްވި އެއްބާރުލެއްވުމަށް. ހުރިހާ ބޭފުޅުންނަށް ވެސް ދެއްވި އެއްބާރުލެއްވުމަށް. އާދެ، ދެން އެހެންވީމާ، މިހާރު އަޅުގަނޑުމެން މަސައްކަތް ފަށަށް މި އޮތީ ކޮޕީ ރައިޓާ ގުޅޭ އެހެނިހެން ހައްޤުތަކާ ގުޅޭ ބިލު. އާދެ އެ ބިލުގެ މިހާރު އެބަ ތިއްބެވި ވަޑައިގެން އަޅުގަނޑުމެން އިންޓަވިއުކުރަން ދެ ބޭފުޅަކު. އެހެންވީމާ، އެ ބޭފުޅުންނަށް އަޅުގަނޑު ދަންނަވާލާނަން ވަޑައިގެންދެއްވުމަށް. ދެން މީގައި އެ ބިލާ ބެހޭ ގޮތުން ވަރަށް ގިނަ ފަރާތްތަކާއި އާދެ، މޯލްޑިވްސް ޖާނަލިސްޓު އެސޯސިއޭޝަން ދިވެހި ނޫސްވެރިކަމުގެ ޖަމުއިޢްޔާ، މަޓީ، މޯލްޑިވްސް މީޑިޔާ ކައުންސިލް، މޯލްޑިވްސް ޗެންބަރ އޮފް  ކޮމާސް އެންޑު އިންޑަސްޓްރީޒް، އެސޯސިއޭޝަން އޮފް މޯލްޑިވްސް މަސީ، އަދި މިނިސްޓްރީ އޮފް ޓުއަރިޒަމް އެންޑު ކަލްޗަރ، އަދި މިނިސްޓްރީ އޮފް އިކޮނޮމިކް ޑިވެލޮޕްމަންޓު. މިނިސްޓްރީ އޮފް ފިނޭންސް އެންޑު ޓްރެޜަރީ. މީގެތެރެއިން އެއްވެސް އަމިއްލަ ފަރާތަކުން މިހާތަނަން ޖަވާބެއް ދެއްވާފަ އެއް ނެތް. އަޅުގަނޑަށް އެނގިފައިވާ ގޮތުން ސަރުކާރުން މިނިސްޓްރީ އޮފް ޓްރޭޑުން ވަޑައިގެން ތިއްބެވި 2 ބޭފުޅުން މި ތިއްބެވީ. ދެ ބޭފުޅުން ވަޑައިގެންދެއްވީތީ ވަރަށް އިޚްލާޞްތެރިކަމާ އެކު ޝުކުރުދަންނަވަން. އަދި މިނިސްޓްރީ އޮފް ޓްރޭޑުން އަޅުގަނޑުމެންނަށް ދެއްވާފައި ވާ ވަރަށް ގިނަ އެ ބޭފުޅުންގެ ޚިޔާލުފުޅުތައް މީގައި އެކުލަވާލެވިފައި އެ ބޭފުޅުން މި ފޮނުއްވި ފެނިވަޑައިގަންނަވާ ގޮތް. އެ ބޭފުޅުން ދެކެވަޑައިގަންނަވާ ގޮތް ހާމަ ކުރައްވާފައިވާ ލިޔުން ވެސް މީގެތެރޭގައި އެކުލެވިފައިވާ ވާހަކަ ދަންނަވަން. ތި ބޭފުޅުންގެ ފައިލްކޮޅުތަކުގައި އޮންނާނެ ކަމަށް އަޅުގަނޑު ޤަބޫލުކުރަނީ. އާދެ، މީގައި ވަރަށް ގިނަ ޕޭޖުތަކުގެ މައްޗަށް އެކުލެވިފައިވާ ހުށަހެޅުންތަކެއް އެ ބޭފުޅުން ހުށަހަޅުއްވާފައި އެބަ އޮތް. އެހެންވީމާ، އެ ވާހަކަ ދަންނަވާލަން އަޅުގަނޑު. އާދެ، އަޅުގަނޑުމެންގެ ތެރެއިން ޢިއްޒަތްތެރި މެންބަރުން ކުރައްވަން ބޭނުންފުޅުވާ ސުވާލެއް އޮތިއްޔާ އަޅުގަނޑު އެ ބޭފުޅުން ފުރަތަމަ އެކްސްޕްލެނޭޝަނެއް މި ބިލާ ބެހޭ ގޮތުން އެރުވީމާ، ތި ޢިއްޒަތްތެރި މެންބަރުންނަށް އަޅުގަނޑު އަރުވާނަން. އެހެންވީމާ، އަޅުގަނޑު ދަންނަވާލާނަން ޑެޕިއުޓީ މިނިސްޓަރ އިނާޒް. އަދި، މުންތާޒު، އެސިސްޓެންޓު ޑިރެކްޓަރ މި  ބިލައިގެން އަޅުގަނޑުމެންނަށް ދެއްވަން ހުރި ޚިޔާލުފުޅުތަކެއް ދެއްވުމަށް. މިހާރު ލިޔުމުން ވެސް ދެއްވާފައި މި އޮތީ. އަދި އޭގެއިތުރަށް އެކްސްޕްލެނޭޝަނެއް ދެއްވަން. ކީއްވެގެންތޯ މިހާ ބޮޑު ބަދަލުތަކެއް ކޮން  ދިމަދިމާލަކަށްތޯ މި ސާފްކޮށްލަ ދެއްވުން އެދެން. ވަރަށް ބޮޑަށް ޝުކުރިއްޔާ. ކުރިއަށް ގެންގޮސްދެއްވާ. 
މިނިސްޓްރީ އޮފް ޓްރޭޑް އެންޑު އިކޮނޮމިކް ޑިވެލޮޕްމަންޓުގެ ނައިބު އަޙްމަދު އިނާޒު ވާހަކަދެއްކެވުން:
އައްސަލަމްޢަލައިކުމް. އާދެ، ޝުކުރިއްޔާ ފުރަތަމަ ޢިއްޒަތްތެރި ކޮމިޓީ އަށް އަޅުގަނޑުމެންގެ ކޮމެންޓްސްތައް އަޑުއެހުމުގެ ފުރުޞަތު އަޅުގަނޑުމެންނަށް ދެއްވީތީ. އެންމެ ފުރަތަމަ ވެސް އެނގި ވަޑައިގަންނަވާނެ، މި ބިލަކީ ހަޤީޤަތުގައި ކުރިން އިކޮނޮމިކް ޑިވެލޮޕްމަންޓު މިނިސްޓްރީ އިން މަސައްކަތް ކުރައްވަމުން ގޮސް ލޯ ކޮމިޝަން މެދުވެރިކޮށް ޑްރާފްޓުކުރެވި ޖޫން 2009 ގައި މަޖިލީހަށް ފޮނުވުމަށްޓަކައި އެޓަރނީ ޖެނެރަލަށް ފޮނުވިފައި އޮތް ބިލެއް. ދެން އެއަށް ގެންނަންޖެހޭ ކުދިކުދި ބަދަލުތަކާ އެއްކޮށް. މި މަޖިލީހަށް މިހާރު  ހުށަހެޅިފައި ވަނީ. ހުށަހެޅިފައި ވާ އިރުގައި، އަޅުގަނޑުމެންނަށް ފާހަގަކޮށްލެވޭ ބައެއް ނުކުތާތައް އެބަހުރި ބަދަލުތަކެއް ގެނެވިފަ. އެ ބަދަލުތަކަކީ ކުރިން ސްޓޭކްހޯލްޑަރުންނާ އެއްކޮށް ކޮންސަލްޓުކުރަމުން ގެންދިޔަ އިރުގައި އަޅުގަނޑުމެންނަށް އެ އޮންނަންޖެހޭނެ ގޮތަކަށް ނޫން ގޮތަކަށް ފެނިފައި އޮތް ބަދަލުތަކެއް. އެހެންވީމާ، އެ ކަންކަން އަޅުގަނޑުމެން މި ކޮޅަށް ތި ބޭފުޅުންނަށް ހުށަހަޅާފައި އޮތް ދެ ސަފުހާގެ ޕޭޕަރެއް އިންނާނެ، އެ ޕޭޕަރުގައި އަޅުގަނޑުމެން ހައިލައިޓުކޮށްފައި އިންނާނެ. ދެން ހުރިހާ ނުކުތާތަކަށް އަޅުގަނޑުމެން ނުގޮސް ހަމަ އަޅުގަނޑު އޭގެ އެންމެ ފަހު ނުކުތާއަށް ހަމަ ޖެހިލާނަން. އަޅުގަނޑު ހަމަ އެންމެ ފަހު ޕޭޖުގެ އެންމެ ފަހު ޕޮއިންޓަށް އިނގޭތޯ. އާދެ، ދެވަނަ ސަފުހާގެ އެންމެ ފަހު ސެކްޝަން 33 ގެ (ހ)ގައި  އަދި 1، 2 ގައި ރާއްޖެ އެތެރެކުރުން މި ލަފްޒު ބޭނުންކޮށްފައި ވާ ގޮތުން އެތެރެކުރުން އެންފޯސްކުރާ ފަރާތްތައް ބެލެހެއްޓުމަށް ދަތިތަކަކާއި ކުރިމަތިލާންޖެހޭނެ ކަމަށް ފެނޭ. ބައެއް ހާލަތްތަކުގައި ގިނަ ވައްތަރުތަކެއް ރާއްޖެ އަށް އެތެރެކުރަމުންދާއިރު، ކޮޕީ ރައިޓު ކުރުމުގައި ވަކި އެއްޗެއް އެތެރެ މި ކުރަނީ ދެނެގަތުން އުނދަގޫވާނެ ކަމަށް އަޅުގަނޑުމެންނަށް ފާހަގަކުރެވޭ.  އެހެންވީމާ، މިސާލަކަށް ބައެއް ކަހަލަ އައިޓަމްސްތައް، މެޝިނެއް. މިސާލަކަށް ކޮޕީ މެޝިނެއް މިކަހަލަ އެއްޗެއް ގެނެވިގެން ދާއިރުގައި މި ޤާނޫނުގެ ދަށުން ހަމަ އިމްޕޯޓުކުރުން ބައެއް ފަހަރަށް ރެސްޓްރިކްޓު ކުރެވިދާނެ އޭގެ އެންމެ ގޯސް ގޮތުގައި. އެކަމަކު އޭގެ ސަބަބުން ޙަޤީޤަތުގައި ވިޔަފާރި އަށް ދަތިތަކެއް ކުރިމަތިވުމަކީ އެކަށީގެންވާ ކަމެއް. އެ ގޮތަށް މާނަކުރެވިގެން ޙަޤީޤަތުގައި ބައެއް އައިޓަމްތަކަކީ، މިވެނި މެޝިނެއް މި ގެންނަނީ މިވެނި ކަމެއް ކުރާށޭ. ކޮޕީ ހައްދާށޭ. ނޫނީ މިވެނި ކަމެއް ކުރާށޭ. އެހެންވީމާ، އެފަދަ ގޮތަކަށް މާނަ ކުރެއްވިއްޖެ ނަމަ އޭގެ ސަބަބުން ވިޔަފާރިތަކަށް ދަތިތަކެއް ކުރިމަތިލާން ޖެހިދާނެ ކަމަށް އަޅުގަނޑުމެންނަށް ޤަބޫލުކުރެވޭ. ދެން ޖުމްލަ ގޮތެއްގައި ހަމަ ވަރަށް ކުރުކޮށް ދަންނަވާލާނަން މުޅި މަޖިލީހުގައި މެއިންކޮށް، މި ކަމާ މަޝްވަރާކުރެވިގެން ދާއިރުގައިރުގައި އަޅުގަނޑުމެންގެ ވަރަށް ބޮޑު އެދުމެއް މަޖިލީސް މެންބަރުން ޓްރިޕްސް އިނގޭތޯ. ޓްރޭޑް ރިލޭޓެޑު އެކްސްޕެކްޓު އޮފް އިންޓަލެކްޗުއަލް ޕްރޮޕަޓީ ރައިޓްސް، އިނގޭތޯ. ރާއްޖެ ޑަބްލިއު.ޓީ.އޯގެ މެންބަރަކަށް ވުމާ ގުޅިގެން ޓްރިޕްސްގައި މި ވަނީ ރާއްޖެ ބައިވެރިވެފަ. އެހެންވީމާ، ޓްރިޕްސްގައި މި ވާ، މިއާ ބެހޭ ބެކްރައުންޑު ޕޭޕަރެއް މިނިސްޓްރީގެ ފަރާތުން އަޅުގަނޑުމެން މަޖިލީހަށް އަރުވާނަން. އެއަށް ކުޑަކުޑަކޮށް ފެމެލެރައިޒް ވެލައްވާފައި މިއަށް ގެންނަންބޭނުންވާ އެކި ބަދަލުތަކަކީ އޭގެތެރޭގައި ހިމެނޭ ގޮތަކަށް ދިއުމަކީ މުހިއްމު ކަމެއް. އެއީ އަޅުގަނޑުމެން އިންޓަރނޭޝަނަލީ އެއަށް އޮބްލައިގު ވެގެން ތިބޭ އެއްޗަކަށް އަޅުގަނޑުމެން އެ ޤާނޫނަން ގެންނަ ބަދަލަކީ އެއާ ޚިލާފުނުވާ ގޮތަކަށް ދިއުމަކީ ވަރަށް މުހިއްމު ކަމެއް. އެހެންވީމާ، ފަހުން އަޅުގަނޑުމެން އެއަށް ރިޢާޔަތްކުރަން، އަޅުގަނޑުމެން އެއަށް ކައުންޓަރކޮށް މަސައްކަތްކުރަން އުނދަގޫތަކެއް ވާނެތީ، އެ ވާހަކަ ސަމާލުކަމަށް ގެންނަން. 
ރިޔާސަތުން ވާހަކަދެއްކެވުން:
އާދެ، އަޅުގަނޑު ފުރަތަމަ އެއްޗެއް ދަންނަވާލަން ބޭނުން. މިހާރު މި ބިލު ހުށަހަޅުއްވާފައި އޮތް އިރު ސަރުކާރުން  މި ޓްރިޕްސްގެ ކަންތައްތަކަށް ރިޢާޔަތްކުރައްވާފައި ނޫންބާ މި އޮތީ. ކިހާ ވަރަކަށްބާ ރިޢާޔަތްކުރައްވާފައި އޮތް ކަމަށް ވާނަމަ. 

މިނިސްޓްރީ އޮފް ޓްރޭޑް އެންޑު އިކޮނޮމިކް ޑިވެލޮޕްމަންޓުގެ ނައިބު އަޙްމަދު އިނާޒު ވާހަކަދެއްކެވުން:
ފުރަތަމަ ޑްރާފްޓުކުރެވިފައި އޮތް އިރުގައި އެ ގޮތަށް ރިޢާޔަތްކޮށްފައި ހުށަހަޅާފައި އެ އޮތީ. ދެން އަޅުގަނޑު މި ދަންނަވަނީ މަޖިލީހުގައި މިއާ މެދުގައި އިތުރަށް މަޝްވަރާކުރެވެމުން ދާއިރުގައި އެ ގެންނަ ބަދަލަކީ ޓްރިޕްސް އަށް އޭގައި ހިމެނޭ ފްރޭމްވޯރކުގެ ތެރޭގައި ހިމެނޭ ފަދަ ގޮތަކަށޭ އެ ބަދަލުތައް ގެނެވެން ވާނީ. (ވަގުތުކޮޅަކަށްފަހު) އަޅުގަނޑުމެން ހުށަހަޅާފައި ހުރި ޕޮއިންޓްސްތަކެއް މައިގަނޑު ނުކުތާތަކެއް، އަޅުގަނޑުމެންނަށް ފެންނަ ނުކުތާތަކެއް ހުށަހަޅާފައި ހުންނާނެ. ފުރަތަމަ ސަފުހާގައި ބައެއް ބަސްތައް އަޅުގަނޑުމެންނަށް މާނަކުރުމުގައި އެ އޮތް ގޮތަށް އަޅުގަނޑުމެން ހުށަހަޅާފައި އެ އޮތް ގޮތަށް ބޭއްވުމަކީ މުހިއްމު ކަމެއް. އިނީޝިއަލީ އަޅުގަނޑުމެން ފުރަތަމަ ހުށަހަޅާފައި އޮތްގޮތަށް މުހިންމު ކަމެއްގެ ގޮތުގައި އަޅުގަނޑުމެން ފާހަގަކޮށްފައި އޮންނާނީ. ސަބަބު ވެސް އަޅުގަނޑުމެން އިންނާނެ ބަޔާންކޮށްދީފަ. (ވަގުތުކޮޅަކަށްފަހު) އެއީ އަޅުގަނޑުމެން އެންމެ ފުރަތަމަ ހުށަހެޅި ޑްރާފްޓަކީ. (ވަގުތުކޮޅަކަށްފަހު) ތާރިޤު ހުށަހެޅުއްވި ޑްރާފްޓު އެ އޮތީ މަޖިލީހުން ހުށަހަޅާ ބިލުގެ ގޮތުގައި. ދެން އަޅުގަނޑުމެންގެ ކޮމެންޓާ އެއްކޮށް އެޓޭޗުކުރެވިފައި އެ އޮތީ، އަޅުގަނޑުމެންގެ ޑްރާފްޓު އިނގޭތޯ. 
ރިޔާސަތުން ވާހަކަދެއްކެވުން:
މިހާރު ތި ވިދާޅުވީ، އިންޓަރނޭޝަނަލް ކޮމިއުނިޓީތަކުގައި ތިޔަ ބޭފުޅުން އެއްބަސްވެ، ސަރުކާރުން އެއްބަސްވެފައި ވާ އެއްބަސްވުންތަކާ އެއް ގޮތަށް ތައްޔާރުކުރެވިފައޭ ތި ވިދާޅުވީ ދެއްތޯ.  އެހެންވީމާ، މިއާ އެއްކޮށް މި ފޮނުވި ޑްރާފްޓުގައި އޮންނާނީ އަޅުގަނޑު މިދެންނެވި ޓްރިޕްސްގެ ކަންތައްތަކަށް ވެސް ފެތޭ ގޮތަށް އެޕްލައިކުރައްވާ ގޮތަށް އެހެންނޫންތޯ. ވަރަށް ސާފުވެއްޖެ އަޅުގަނޑަށް ހަމަ ގައިމުވެސް. 
މިނިސްޓްރީ އޮފް ޓްރޭޑް އެންޑު އިކޮނޮމިކް ޑިވެލޮޕްމަންޓުގެ ނައިބު އަޙްމަދު އިނާޒު ވާހަކަދެއްކެވުން:
މި ޠާރިޤު ހުށަހަޅާފައި އޮތް ގޮތަކީ ޙަޤީޤަތުގައި ހަމަ އެއް ބިލެއް. ދެން އަޅުގަނޑުމެންނަށް އެ ހުށަހަޅުއްވާފައި އޮތް ގޮތުގެ ތެރޭގައި ކުދި ބަދަލުތަކެއް އެބަ ހުރި ތާރިޤު ހުށަހުއްވި އިރުގައި. އެކަމަކު އަޅުގަނޑުމެންނަށް ޠާރިޤު ހުށަހަޅުއްވާފައި އޮތް ބިލުގައި ބަދަލުކޮށްލަން ފެންނަ ނުކުތާކެއް އަޅުގަނޑުމެން ހުށަހަޅާފައި އެ ހެރީ. ޠާރިޤު އެ ހުށަހަޅުއްވާފައި ވާ ބިލަކީ އުސޫލެއްގެ ގޮތުން ހަމަ ރަނގަޅު ތި ބޭފުޅުން ކުރިއަށް ގެންދަވަން. 

ގަލޮޅު އުތުރު ދާއިރާގެ މެންބަރު އީވާ ޢަބްދުﷲ ވާހަކަދެއްކެވުން:

އިނާޒު ހަމަ ސާފުކޮށްލަންވެގެން. އަޅުގަނޑަށް މިފެންނަ ގޮތުގައި ތި ބޭފުޅުން ތި ވިދާޅުވަނީ ޖުމްލަކޮށް ގާތްގަނޑަކަށް ތިން މާއްދާ އަށް. ދެން އިތުރަށް ބަދަލެއް ގެންނަން 5،6 ދެން 33 އެ ބަދަލުތައް އަޅުގަނޑުމެން ގެނެއްސިއްޔާ ކުރީގައި އޮރިޖިނަލް ތި ބޭފުޅުން ހުށަހެޅުއްވިގޮތާ ތަންކޮޅެއް ކައިރިވާނޭ.
ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

އާދެ، ތި ވިދާޅުވީ މިހާރު އަޅުގަނޑުމެން ތި ބޭފުޅުންނަށް ފޮނުވި ބިލު ވެސް ހަމަ ރަނގަޅޭ. އެކަމަކު އިކޮނޮމިކް މިނިސްޓްރީ އިން މި ދެ ބިލުގެ ތެރެއިން ބިލެއް ނަންގަވަންޏާ ތި ބޭފުޅުން ޕްރިފަރެންސް ދެއްވާނަންތޯއޭ ތި ބޭފުޅުންގެ ޑްރާފްޓަށް. 
މިނިސްޓްރީ އޮފް ޓްރޭޑް އެންޑު އިކޮނޮމިކް ޑިވެލޮޕްމަންޓުގެ ނައިބު އަޙްމަދު އިނާޒު ވާހަކަދެއްކެވުން:
މިނިސްޓްރީގެ އަސްލު އަޅުގަނޑަށް ހީވަނީ އަސްލު ޠާރިޤު މަސައްކަތްކުރައްވާފައި އޮތީ އަޅުގަނޑުމެންގެ ޑްރާފްޓަށް. މަސައްކަތް ކުރައްވާފައި ޠާރިޤު، އެ ބޭފުޅުންގެ ވިސްނުމާ އެއްކޮށް. ދެން އަޅުގަނޑުގެ ޕޮއިންޓަކީ މަޖިލީހުން ގޮތެއް ނިންމަވާނީ. މަޖިލީހަށް ހުށަހެޅިފައި އޮތް ބިލު ހަމަ ރަނގަޅޭ. އެކަމަކު އަޅުގަނޑުމެންގެ ކޮމެންޓްސްތައް އެއަށް އިންކޯޕަރޭޓުކުރައްވާފައި، އަދި ތި ބޭފުޅުންގެ މަޖިލީހުގެ ވިސްނުނަން އެއަށް ލުމަކީ ހަމަ މުހިއްމުކަމެކޭ. ލައްވާ އިރުގައި އެ ޓްރިޕްސްގެ އެ ހުރި އެއްޗެއްސަށް ރިޢާޔަތް ކުރައްވާފައި ލައްވައްޗޭ. އޭރުން އަޅުގަނޑަށް ހީވަނީ އޭރުން އަނެއްހެން އިޝޫ އެއް ނެތްހެން. 
ހިންނަވަރު ދާއިރާގެ މެންބަރު އިބްރާހީމް މުޙައްމަދު ޞާލިޙު ވާހަކަދެއްކެވުން:
އަޅުގަނޑަށް ސާފުވެއްޖެ އިނގޭތޯ. ފުރަތަމަ މި ބިލުގެ ޑްރާފްޓުކުރެއްވީ ޓްރޭޑް މިނިސްޓްރީ އިން ދެއްތޯ. ކުރައްވާފައި، އެޓަރނީ ޖެނެރަލްގެ އޮފީހަށް ފޮނުވީ. ފޮނުވީމާ، އެ ބޭފުޅުންނަށް ފެނިވަޑައިގަންނަވާ ބައެއް އިޞްލާޙު މިއަށް ގެނެއްސަ މި އޮތީ. ޠާރިޤު އެ ހުށަހެޅުއްވީ ބަންޑާރަ ނައިބުގެ އޮފީހުން ގެންނެވި އިޞްލާޙުތަކާ އެކީގައި. ޠާރިޤު ގެންނެވި އިޞްލާޙުތަކެއް ނޫން އެއީ. އެއީ ސަރުކާރުގެ ބަންޑާރަ ނައިބުގެ އޮފީހުން ތައްޔާރުކުރެއްވި ޑްރާފްޓު ޠާރިޤު.ސްޕޮންސަރެއްގެ ހައިސިއްޔަތުން ހުށަހެޅުއްވީ. އޭގައި މި އުޅެނީ ބަންޑާރަ ނައިބުގެ އޮފީހާއި ތި ބޭފުޅުން އިކޮނޮމިކް މިނިސްޓްރީއާ އުޅޭ ޚިޔާލު ތަފާތުވުމެއް ކަންނޭނގެ މި އުޅެނީ. އެހެންވީމާ، ތި ބޭފުޅުން ތި ފޮނުއްވީ ތި ބޭފުޅުންގެ ފައިނަލް ޑްރާފްޓު. މިއަށް ބަންޑާރަ ނައިބުގެ އޮފީހުން އެބަހުރި ކުދި ބަދަލުތަކެއް ގެނެއްސަ. އެ ޑްރާފްޓު އަޅުގަނޑުމެންގެ އަތުގައި މިހާރު މި އޮތީ. ސަރުކާރުން ހުށަހެޅުއްވީ ބަންޑާރަ ނައިބުގެ އޮފީހުން ތައްޔާރުކޮށްފައި ފޮއްނުއްވި އިޞްލާޙު. އެހެންނަމަވެސް ހުށަހެޅުއްވި އިޞްލާޙުތަކާ އެކީގައި މިއޮތް ޑްރާފްޓުގައި ހުރި ބައެއް ބަދަލުތައް އަޅުގަނޑުމެންނަށް ގެނެވޭ ކަމަށް ވަންޏާ އަޅުގަނޑުމެން ގެނެސްދޭނަން އިނގޭތޯ. ދެން އަޅުގަނޑުމެންގެ ވިސްނުން ހުރީ މިހެން. ކޮމިޓީ އަށް އެ ގޮތް ފެންނަ ކަމަށް ވަންޏާ އެ ބަދަލުތައް ގެނެވިދާނެ ކަންނޭނގެ. އާދެ، މިހާރު އަޅުގަނޑުމެން ބަލައިލަންޖެހެނީ މިހާރު އިންޓަރނޭޝަނަލް ގަަވަނަންސްތަކާއި ހެދިފައި ހުރި އުސޫލުތައް. ބައިވެރިވެފައި ވާ މިކަހަލަ ތަންތަނުގެ އަޅުގަނޑުމެން ދިވެހި ސަރުކާރުން އެއްބަސްވެފައި ވާ އެއްބަސްވުންތަކަށް ފެތޭ ގޮތަށް ޤާނޫނުއަސާސީ އާއި ތަޢާރުޟުނުވާ ކަންތައްތަކެއް އަޅުގަނޑުމެންނަށް ހިމެނޭނީ އިނގޭތޯ. ދެން އެ ވާހަކަ އިބޫ ވެސް އެ ވިދާޅުވީ. އެހެންވީމާ، އަޅުގަނޑުމެން ހަމަ މި މިނިސްޓްރީ އޮފް ޓްރޭޑު މިއީ މި ކަމާ ބެހޭ ދާއިރާކަމަށް ވާތީ ތިބޭފުޅުންގެ ހުރި އެ ނޮލެޖާއި އެކްސްޕީރިއަންސް ފަހަރެއްގައި އެހެން ބޭފުޅަކު ހުށަހަޅުއްވާއިރު ނެތި ހިނގައިދާނެ. ދެން އަޅުގަނޑުމެންނަށް އެ މަޢުލޫމާތު ދެއްވިކަމަށްޓަކައި ވަރަށް އިޚުލާޞްތެރިކަމާ އެކު ޝުކުރުދަންނަވާލަންޖެހޭ ދެން. އެހެން ބޭފުޅަކު އެއްޗެއް ވިދާޅުވަން ނެތިއްޔާ މި ދެ ބޭފުޅުންކުރެ. އަޅުގަނޑަށް ހީވަނީ އަޅުގަނޑުމެންނަށް ވަރަށް ސާފުވެއްޖެހެން ތި ފާހަގަކޮށްދެއްވި ޕޮއިންޓުތައް. އަނެއްކާ ވަކިން އިތުރަށް މި ކޮޕީރައިޓާ ގުޅޭ އެހެނިހެން ޙައްޤުތަކާ ބެހޭ ޤާނޫނުގެ ޑްރާފްޓެއް ވެސް ތި ބޭފުޅުންގެ ވިސްނުންފުޅުހުރި ގޮތެއް ގެނެސްދެއްވާފައި އޮތީމަ އަޅުގަނޑުމެންނަށް ވަރަށް ފަސޭހަވާނެ އަޅާކިޔާލާފައި އެކަން ނިންމުކަށް ގެންދަން ދެއްތޯ. އެހެންވީމާ، އަޅުގަނޑަށް ހީވަނީ ވަރަށް ލުއި ފަސޭހަވެގެން އަޅުގަނޑުމެންގެ ކޮމިޓީގެ މަސައްކަތަށް ހިނގައްޖެހެން. ދެން ތި ބޭފުޅުން ތި ކޮށްދެއްވި އެހީތެރިކަމަށް ހަމަ ކަށަވަރުން ވެސް. ދެން އެހެންވީމާ، އިތުރު އެއްޗެއް ތި ބޭފުޅުން އައްސަވަންނެތިއްޔާ އަޅުގަނޑު އެ ބޭފުޅުންނަށް ދަންނަވަންތޯ ވަޑައިގެންދެއްވިޔަސް އެންމެ ރަނގަޅޭ. ދެން ކުޑައިރުކޮޅެއް ލަސްވިކަމަށްޓަކައި ވަރަށް ބޮޑަށް މަޢާފު އިނގޭތޯ. ދެން އަޅުގަނޑުމެން އާދެ، ވަރަށް ބޮޑަށް ޝުކުރިއްޔާ ވަޑައިގެންދެއްވީތީ. (ވަގުތުކޮޅަކަށްފަހު) ދެން މިހާރު އަޅުގަނޑު ދަންނަވާލާ ހިތް އޮތީ މީގައި ދެން އަޅުގަނޑުމެން މިދެންނެވިހެން ކޮމެންޓަށް އެދިގެން ވަރަށް ގިނަ ފަރާތްތަކެއް މި ވަނީ އަޅުގަނޑުމެންނަށް ކޮމެންޓެއް ނުލިބޭ. ދެން ވަރަށް ކުރީއްސުރެ މި އެދިގެން މި އުޅެނީ 26 މެއިގައި އަޅުގަނޑުމެން ކޮމެންޓު ދެއްވާތޯ ދަންނަވާފައި މި އޮތީ. އަދިވެސް އެއްވެސް ބޭފުޅަކު ޖަވާބެއް ނުލިބޭ. ތި ބޭފުޅުންގެ އަތްޕުޅުގައި ފައިލުކޮޅުގައި އޮންނާނެ މި ޝީޓު ވެސް. އެހެންވީމާ، އަޅުގަނޑު ކިހިނެއްތޯ ހަދަންވީ؟ މިހާރު ހަދަންވީ ގޮތެއް އިބޫ ނިންމާލަމާތޯ. އިތުރަށް ޖަވާބެއް ހޯދަން އަޅުގަނޑުމެން މަސައްކަތްކުރާނެތޯ. ނޫނީ ވިއްޔާ ކުރިއަށް ގެންދާނީތޯ. ދެން މިނިސްޓްރީ އޮފް ފިނޭންސުން އަޅުގަނޑުމެންނަކަށް އަދި އެ ބޭފުޅުން އެބައޮތް ދެއްތޯ ލިޔުމުން އެއްޗެއް ފޮނުއްވާފައި. އެހެންވީމާ، ދެން ސަރުކާރުގެ ދެ ފަރާތުން މިއަށް މިއޮތީ ޖަވާބުދާރީވެފައި. އެހެންވީމާ، ދެން އަމިއްލަ ފަރާތްތަކުން އެއްވެސް ކަހަލަ އަޅުގަނޑު ދަންނަވާލައިފިން 3 ދުވަހުގެ ތެރޭގައި ފޮނުވާލަދެއްވާށޭ. ދެން އަދި އެ ބޭފުޅުންނަށް އެންމެފަހުގެ ފައިނަލަކަށް އެ ބޭފުޅުންގެ ކޮމެންޓެއް އޮތިއްޔާ ވިދާޅުވެދެއްވުމަށް. ދެން ވަރަށް ގިނަ ފަރާތްތަކަށް ކޮމިޓީގެ މެންބަރުން އެދިވަޑައިގަންނަވާތީ އަޅުގަނޑުމެން ދަންނަވާފައި މި އޮތީ. އެހެންނަމަވެސް ނުލިބެންޏާ އަޅުގަނޑުމެން މަސައްކަތް ލަސްނުކުރެވޭނެ. ވަކި ޑެޑްލައިނެއް އެބަ އޮތް. އަދި އެހެންނޫނަސް ވަރަށް ބައިވަރު މަސައްކަތް އެބަ އޮތް. މުހިއްމު ބިލުތަކެއް. އެހެންވީމާ، އަޅުގަނޑުގެ ޚިޔާލުގައި މިހިރީ ބާރަށް ގެންދަން 3 ދުވަހުގެ ތެރޭގައި. އެ ބޭފުޅުންނަށް އެ ޖަވާބު މިކޮޅަށް ފޮނުވާލާށޭ ދަންނަވާފައި އެންމެ ފަހުގެ ފައިނަލްކޮށް އެ ބޭފުޅުންނަށް ދަންނަވާލަން 3 ދުވަހުގެ ތެރޭގައި ނުލިބިއްޖިއްޔާ އަޅުގަނޑުމެން ބިލުގެ މަސައްކަތް ނިންމާލާނެ ވާހަކަ. އެހެންވީމާ، މަހެއްހާ ދުވަހަށް ގާތްގަނޑަކަށް މިހާރު އިތުރަށް ވެސް ދެވުނީ. މަހަކަށްވުރެ ވެސް ދެން. އެހެންވީމާ، ރީޒަނަބަލް ޓައިމަށްވުރެ މާ ބޮޑަށް ވެސް ދެވިއްޖެ. އެހެންވީމާ، ތިބޭފުޅުން އިޢުތިރާޟު ނުކުރައްވާ ކަމަށް ވަންޏާ އަޅުގަނޑު އެގޮތަށް ގެންދަމާތޯ މަސައްކަތް. އެހެންނޫންތޯ. އެހެންވީމާ، އަޅުގަނޑުމެން މަސައްކަތައިގެން ފަށައިގަންނަމާ ހިންގަވާ. ދެން ދަންނަވާލަން އޮތީ މިހާރު ޠާރިޤު ހުށަހަޅުއްވާފައި މިއޮތް ބިލު އަސްލަކަށް ބަލައިގެން އަޅުގަނޑުމެން މިނިސްޓްރީ އޮފް ޓްރޭޑުން މި ތައްޔާރުކުރައްވާފައިވާ ބިލުގައި މި އޮތީ އެބޭފުޅުން އެ ކުރެއްވި މަސައްކަތްޕުޅު ވެސް ފޮނުވައިދެއްވާފައި ވަރަށް ފަސޭހަ. އެހެންވީމާ، އަޅުގަނޑަށް ވިސްނޭ ގޮތުގައި މިހާރު ޠާރިޤު ހުށަހަޅުއްވާފައި އޮތް ބިލު އަސްލަކަށް ބެލިކަމުގައި ވިޔަސް މިނިސްޓްރީ އޮފް ޓްރޭޑުން އެ ފޮނުއްވާފައި ވާ ބިލުގައި ހުރި ހަމަތަކާ އެއްގޮތްވާ ގޮތުގެ މަތިން ކުރިއަށް ގެންދާއިރު ޤާނޫނުއަސާސީ އާއި ޤާނޫނާ ޚިލާފު ނުވަންޏާ އެ ގޮތަށް ނިންމަން އަޅުގަނޑަށް ވިސްނެނީ. ދެން ތި ބޭފުޅުން އިޢުތިރާޟުނުކުރައްވާ ކަމަށް ވަންޏާ ޠާރިޤުގެ ބިލު އަސްލަކަށް ބަލައިގެން އެހެންނަމަވެސް މައިގަނޑު މަސައްކަތް އަޅުގަނޑުމެން ކުރާނީ ޓްރޭޑު މިނިސްޓްރީން ފޮނުއްވާފައި އޮތް ޑްރާފްޓުކަމަށް، ވިސްނުންބަހައްޓައިގެން ގެންދިޔުން ކިހިނެއްތޯ؟ އިޢުތިރާޟު ކުރައްވާ ބޭފުޅަކު އެބަ އިންނެވިތޯ؟ އާދެ، އެހެންވީމާ، އަޅުގަނޑު އެ ގޮތަށް ކުރިއަށް މަސައްކަތް ފަށައިގަންނަނީ. އެހެންވީމާ، މި ދޭތި ބަލަމުން އަޅުގަނޑުމެން ގެންދާނީ ތަފާތު ކިހާވަރެއްގެ ކޮންކަހަލަ މައްސަލައެއްތޯ ހުރީ. ބަލާފައި ޤާނޫނުއަސާސީ އާއި ޚިލާފުނުވަންޏާ ޓްރޭޑް މިނިސްޓްރީން ފޮނުއްވާފައި އޮތް ރެކަމަންޑޭޝަންތައް އެޕްލައިކުރަމުން ގެންދާނެ ކަމަށް އަޅުގަނޑު ދަންނަވާލަން. އޭރުން އެ އިންޓަރނޭޝަނަލް ލެވަލަކަށް އޭތި ފެތިގެން ދާން ފަސޭހަވާނެ އިނގޭތޯ. އެހެންނޫނިއްޔާ މާ ބޮޑަށް އަޅުގަނޑުމެން މި ވާވަދެދާނެ. ހެދޭ ޤާނޫނަކީ ތާކުންތާކުނުޖެހޭ އެއްޗަކަށް ވެގެން ހިނގައިދާނެ. އާދެ، ޝުކުރިއްޔާ. އެހެންވީމާ، އަޅުގަނޑު ދަންނަވާލާނަން ހުރި ދެ ބޭފުޅުން. ދެ ފަރާތުގެ ބޭފުޅުން ވެސް ހުރިހާ ބޭފުޅުން ވެސް ނަންގަވާށޭ އަތް މައްޗަށް. ދެ ބިލު ވެސް. ޓްރޭޑު މިނިސްޓްރީގެ ފޮނުއްވާފައި އޮތް ގޮތާއި ޠާރިޤު ހުށަހަޅުއްވާފައި މި އޮތް އެއްޗާ، އަތްޕުޅު މައްޗަށް ނަންގަވާށޭ. އޭރުން މި ދޭތިން ބަލަމުން އަޅުގަނޑުމެން ޓިކުކުރަމުން ގެންދާނީ. އާދެ، މާއްދާއަކުން މާއްދާއަކުން ދެއްތޯ. އެހެންތޯ؟ މާއްދާއަކުން މާއްދާއަކުން. (ވަގުތުކޮޅަކަށްފަހު) އާދެ، އެ 5 މާއްދާ އާދެ، އެ ބޭފުޅުން ފާހަގަކުރައްވާފައި އޮތީ. އެހެންވީމާ، އެހެންތޯ؟ އެގޮތް ދެއްތޯ ރަނގަޅުވާނީ. އާދެ، އެހެންވީމާ، ޠާރިޤު ހުށަހަޅުއްވާފައި އޮތް ކޮޕީ ވެސް އަޅުގަނޑުމެން އަތްމައްޗަށް ނަގާފައި މި ދޭތި އެ ހިސާބަށް ދިޔައިމާ އަޅުގަނޑުމެން ފާހަގަކުރާނީ ދެއްތޯ. އެއީ އެންމެ ފަސޭހަވާނެ ގޮތަކީ. އާދެ، އެހެންވީމާ، ކޮޕީ ރައިޓާ ގުޅޭ އެހެނިހެން ޙައްޤުތަކުގެ ބިލު. ރަނގަޅުތޯ؟ 
(ވަގުތުކޮޅަކަށްފަހު)

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

ދެން އަޅުގަނޑަށް ހީވަނީ ކުއްޖަކަށް ނަންކިޔުން ހެން، މި ބިލުގެ ނަމާ ދޭތެރޭ ޚިޔާލު ވެސް އެހާ ވަރަށް ފްލޯގައި ތަފާތުވެފައި ހުރީމަ. މި ހުށަހަޅާފައި އޮތް ގޮތަށް ބާއްވައިގެން ކުރިއަށް ގެންދަން އަޅުގަނޑު ހުށަހަޅަން. ދެން ވަކިން ބޭފުޅަކު އިޞްލާޙެއް ހުށަހަޅަން ވެއްޖިއްޔާ ހުށަހަޅުއްވާފައި މުޅި މަޖިލީހުން ފެންނަ ގޮތަކަށް ނަން ކިޔާފާނެ ނޫންތޯ ބިލަށް.

ރިޔާސަތުން ވާހަކަދެއްކެވުން:

އަޅުގަނޑަށް ވެސް ހީވަނީ ވަރަށް ރަނގަޅުހެން ޑޮކްޓަރ މަޢުޞޫމު ތި ވިދާޅުވީ. އެއީ މިހެން މިދެންނެވީ މިކަހަލަ އެއްޗެހި ހައްދަވާފައި ހުންނަ އިރު ގިނަ ފަހަރަށް... އާދެ، އީވާ.

ގަލޮޅު އުތުރު ދާއިރާގެ މެންބަރު އީވާ ޢަބްދުﷲ ވާހަކަދެއްކެވުން:

އަޅުގަނޑު ހަމަ ޑޮކްޓަރ މަޢުޞޫމް ވިދާޅުވި އެއްޗަކަށް ތާއީދުކުރަންވެގެން. މީގެ އިނގިރޭސި ބަހެއް އަންނާތީވެ ކަންނޭނގެ އެވަރަށް އެހާ ބޮޑަށް ނަން ބަދަލުކުރަން ހުށަހެޅިފައި އެ އޮތީ. ދެން އަޅުގަނޑަށް ހީވަނީ އަޅުގަނޑުމެން ޓެކްސް ކިޔާ ބިލެއް ވެސް ހަމަ އިހަކަށް ދުވަހަކު ފާސްކޮށްގެން މި ދިޔައީ. އެހެންވީމާ، އަޅުގަނޑަށް ފެންނަނީ ޑޮކްޓަރ މަޢުޞޫމް ވިދާޅުވިހެން ހަމަ މި އޮތް ގޮތަށް ބާއްވަން. ޝުކުރިއްޔާ. 

ރިޔާސަތުން ވާހަކަދެއްކެވުން:

އާދެ، އެހެންވީމާ، މިހާރު އެއް ވަނަ ބާބު ތަޢާރުފާއި ނަން. އާދެ، 1 ގެ (ހ). އެއްވެސް ކޮމެންޓެއް އޮތިއްޔާ. (ވަގުތުކޮޅަކަށްފަހު) އާދެ، ނެތް ކަމަށް އަޅުގަނޑު ބަލާނަން. 1 ގެ (ށ). (ވަގުތުކޮޅަކަށްފަހު) ނެތް ކަމަށް. 2. އާދެ، ކުރިއަށް ގެންދަވާ. 2 ގެ (ހ) އިނގޭތޯ. 

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

2ގެ (ހ). ކޮޕީރައިޓްސްއާ އަދި ފިކުރީ މުދަލާ އިނގޭތޯ. މި ކޮޕީ ރައިޓްސް އާއި އަދި މި އިންޓަރ ލެކްޗުއަލް ޕްރޮޕަޓީއާ ވީމާ މި ފުޅާ ދާއިރާއެއްގައި މީތި ހިމެނޭތީ އަނެއްކާ ބައިނަލްއަޤުވާމީ މުޢާހަދާތަކަށް ރިޢާޔަތްކުރަންޖެހޭތީ މީގައި އަޅުގަނޑަށް ފެންނަ އިޞްލާޙަކީ "ދިވެހިރާއްޖޭގައި އުފައްދާއުފެއްދުންތެރި" ބަދަލުގައި ދިވެހިރާއްޖޭގައި ދިވެހިން އުފައްދާއުފެއްދުންތެރި އެއީ މިދަންނަވަން މި އުޅޭ ވާހަކައަކީ ދިވެހިރާއްޖޭގައި ހަމައެކަނި އުފައްދާ އެއްޗިއްސަށް ހިމާޔަތްލިބިފައި އެ ދިވެހިން ބޭރުގައި އުފައްދާ އެއްޗިއްސަށް ހިމާޔަތް ނުލިބިދާނެތީވެ، އަނެއްކާ ބައިނަލްއަޤުވާމީ މުޢާހަދާތަކަށް ރިޢާޔަތްކުރަންޖެހޭތީ. މިހާރު ޢާއްމުކޮށް ދިވެހިން އުފައްދާ ތަކެތި ރާއްޖޭގެ ބާޒާރުގައި ވިއްކަން އުފައްދާ ތަކެތި އުފައްދަނީ ބޭރު ޤައުމުގައި ކަމަށް ވާތީވެ، މީގެތެރެއިން އެބައި ބައިނަލްއަޤުވާމީ މުޢާހަދާތަކަށް ރިޢާޔަތްކުރަންޖެހޭތީ. ދެން ފަހަރެއްގައި ވާ ގޮތުން ދިވެހިރާއްޖޭގައި އުފައްދާފައި ވާ އެއްޗަކަށް ނުވާތީވެ ޓްރޭޑް މިނިސްޓްރީން އޭގެ ޙައްޤުތައް ނިނގުޅައިގަންފާނެތީވެ، އެބައި އަޅުގަނޑު ބޭނުން އިތުރުކުރަން މިއަށް. އެއީ 2 ވަނަ މާއްދާގެ (ހ). ދިވެހިރާއްޖޭގައި އުފައްދާ އުފެއްދުންތެރި އަދަބީ. މިހާރު ދިވެހިރާއްޖޭގައި އުފައްދާ އުފެއްދުންތެރި މިހެން އިބާރާތް އިނީމަ މި ވަނީ ހަމައެކަނި ރާއްޖޭގައި އުފައްދާ އެއްޗަކަށް. އެއާއިއެކު ހަމަ ބައިނަލްއަޤުވާމީ މުޢާހަދާ އަށް ރިޢާޔަތްކުރަންޖެހޭތީވެ. ދިވެހިރާއްޖޭގައި އުފައްދާތަކެއްޗާއި އަދި ދިވެހިން ބޭރުގެ ޤައުމުތަކުގައި ވެސް އުފައްދާ ތަކެތި. މީގައި ކުރީގައި މިއޮތް ކޮޕީރައިޓްސް އަނެއް ބިލުގައި، މިނިސްޓްރީން ހުށަހަޅާފައި އޮތް އެތީގައި އެ އޮންނަނީ ތަންކޮޅެއް ރަނގަޅަށް އެ އޮންނަނީ. މީގައި މި އޮންނަނީ މި ޤާނޫނަށް ޢަމަލުކުރަން ފެށުމުން ދިވެހިރާއްޖޭގައި އުފައްދާ ހުރިހާ ތަކެއްޗާއި ދިވެހިރާއްޖޭގައި ތަޞްދީޤުވެފައި ވާ ބައިނަލްއަޤުވާމީ މުޢާހަދާތަކާއި ބަޔާންކުރެވިފައި ބަޔަކު އުފައްދާ ތަކެތި މި ޤާނޫނުގެ ދަށުން ހިމާޔަތްކުރެވޭ. މި އިބާރާތް އަޅުގަނޑަށް ފުރިހަމައީ. އެހެންވީމާ، މިތަންކޮޅު 2 ވަނަ މާއްދާގެ...

ރިޔާސަތުން ވާހަކަދެއްކެވުން:

އާދެ، މިއީ މިނިސްޓްރީ އޮފް ޓްރޭޑުން ދެންމެއަކު އަޅުގަނޑުމެންނަށް އެ ދެއްކެވި ވާހަކަފުޅުގައި ހާމަކުރައްވާފައި -ވާ ޕޮއިންޓެއް. އެއީ 2 ވަނަ މާއްދާ އިނގޭތޯ. މިހާރު 2 ވަނަ މާއްދާގެ (ހ) އަށް އެކަނި އޮވެފައި އަޅުގަނޑުމެން އަތުގައި ޠާރިޤު ހުށަހެޅުއްވި ހުށަހެޅުއްވުމުގައި މިއޮންނަނީ ނިމިފައި. ދެން އެކަމަކު މިނިސްޓްރީން ހުށަހެޅުއްވި ހުށަހެޅުއްވުމުގައި އެ ބޭފުޅުން ފާހަގަކުރެއްވި ކަންތައްތަކަށް ބަލާއިރު 2ގެ (ހ) އާއި (ށ) އެއް ވެސް އެބަ އޮވޭ. ދެން އަދި އޭގެ ދަށަށް އަދި އެބަހުރި އެހެން ބައިތަކެއް ވެސް އިނގޭތޯ. (ހ)ގެ 1، 2 އަދި އެހެން އަކުރެއް ވެސް އެބަ އާނދޭ އޭގެ ދަށަށް. އެހެންވީމާ، (ށ) އިނގޭތޯ. އެހެންވީމާ، ކޮންގޮތަކަށްތޯ އަޅުގަނޑުމެން ބައްލަވާލައްވާފައި ތި ބޭފުޅުން ގޮތެއް ނިންމެވީމާ އަޅުގަނޑު ކުރިއަށް ގެންދާނީ. އާދެ، އަޅުގަނޑަށް....

(ވަގުތުކޮޅަކަށްފަހު)

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

މިހާރު މި ދޭތެރޭގައި ދިވެހިރާއްޖޭގަ އާއި އަދި ދިވެހިން އުފައްދާ އުފެއްދުންތެރި އަދަބީ. އެދޭތެރެއަށް "އަދި ދިވެހިން" ދިވެހިރާއްޖޭގައި އަދި ދިވެހިން އޭގެ މާނައަކީ ދިވެހިން ދުނިޔޭގެ ކޮންމެ ތަނެއްގައި އުފައްދައިގެން ވެސް އޭގެ ޙައްޤު ހޯދައިގެން އައި ކަމުގައި ވިޔަސް ދިވެހިރާއްޖެ އިން އޮތޮރައިޒްކޮށްފައި އެ މީހުންނަށް ދޭންޖެހޭނެއޭ އެއާ ބެހޭ ޙައްޤުތައް. އެހެންނޫން ކަމަށް ވާ ނަމަ ދިވެހިރާއްޖޭގައި ހަމައެކަނި އުފައްދާ އެއްޗިއްސަށް ޓްރޭޑު މިނިސްޓްރީން ރިފަރކުރާނީ. މިހާރު ދިވެހިރާއްޖޭގައި އަދި ދިވެހިން އުފައްދާ އެ ދޭތެރޭގައި އެ އިބާރާތުގެ ދޭތެރެއަށް "އަދި ދިވެހިން". 

(ވަގުތުކޮޅަކަށްފަހު)

ގަލޮޅު އުތުރު ދާއިރާގެ މެންބަރު އީވާ ޢަބްދުﷲ ވާހަކަދެއްކެވުން:

އަޅުގަނޑު ހުށަހަޅަން ދެންމެ ޓްރޭޑް މިނިސްޓްރީން ހުށަހެޅުއްވި ގޮތަށް އަޅުގަނޑުމެން މި 2 ވަނަ މާއްދާ ބަދަލުކުރަން. ޝުކުރިއްޔާ. 

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އެބަހުރިތޯ އީވާގެ ހުށަހެޅުމަށް އިޢުތިރާޟުކުރައްވާ ބޭފުޅަކު. ތާއީދު ދެއްތޯ؟ އެހެންވީމާ، އޮން ރިކޯޑުގައި ވިދާޅުވެދެއްވާ. 

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

އީވާ ޢަބްދުﷲ ހުށަހެޅުއްވި ހުށަހެޅުމަށް އަޅުގަނޑު ތާއީދުކުރަން. 

ރިޔާސަތުން ވާހަކަދެއްކެވުން:

އާދެ، އިޢުތިރާޟުކުރައްވާ ބޭފުޅަކު ނެތް ކަމަށް ވަންޏާ އަޅުގަނޑު ޓްރޭޑް މިނިސްޓްރީން ހުށަހަޅުއްވާފައި އޮތް 2 ވަނަ މާއްދާގެ (ހ)، (ށ) އަދި 1، 2 އަދި (ށ) މި ގޮތަށް ގެންދަން. އެއީ (ހ) ގެ 1، 2 އިނގޭތޯ. 2 ވަނަ މާއްދާގެ (ހ)ގެ 2 ވަނަ މާއްދާގެ (ހ)، (ށ)، (ނ) ދެއްތޯ ދެން އިންނާނީ. (ށ) ގެ 1، 2 އަދި (ނ) މިގޮތަށް ނިންމަން އަޅުގަނޑުމެން ނިންމީ. އާދެ، ދެން 3 ވަނަ މާއްދާ. 

ގަލޮޅު އުތުރު ދާއިރާގެ މެންބަރު އީވާ ޢަބްދުﷲ ވާހަކަދެއްކެވުން:

3 ވަނަ މާއްދާ އަށް ފްލޯއިން ޢަބްދުލްޢަޒީޒު ޖަމާލު އަބޫބަކުރު އިޞްލާޙެއް ހުށަހަަޅުއްވާފައި އެބަ އޮތް. އެ ބޭފުޅާ ވިދާޅުވަނީ މީގެ އޯޑިޔޯ ވިޜުއަލްގެ ވާހަކަ އަންނައިރު އެ އަދި ތަންކޮޅަށް ސްޕެސިފިކު ތަންކޮޅެއް ބޮޑަށް ބިލުގައި ދިނުން މުހިއްމޭ އެ ބޭފުޅާ ވިދާޅުވަނީ. އަޅުގަނޑަކަށް އެއަކަށް ތާއީދުކުރެވޭ ވާހަކަ އެއް ނުދަންނަވަން. އޭގެއިތުރުން 3 ވަނަ މާއްދާގެ (ހ) ގެ 10 އަށް ޓްރޭޑުން މި ވިދާޅުވަނީ ސޯސްކޯޑާއި އޮބްޖެކްޓުކޯޑުގެ ވާހަކަ މީގައި އަންނައިރު ބިލުގެ މާނަތައް އަންނަ މާއްދާގައި މި ދެބަސް ވެސް މާނަކުރުން މުހިއްމޭ. އަޅުގަނޑަށް ހީވަނީ ރަނގަޅުވާހަކަ އެއް ހެން. ޝުކުރިއްޔާ. 

ރިޔާސަތުން ވާހަކަދެއްކެވުން:

އާދެ، އެހެންވީމާ، އަޅުގަނޑަށް ފެންނަނީ މީގައި ވެސް ޓްރޭޑް މިނިސްޓްރީން އެ ހުށަހަޅުއްވާފައި އޮތް ގޮތަށް 3 ވަނަ މާއްދާ ބަދަލުކޮށްލަން. އޭރުން ތި ވިދާޅުވި ކޮމެންޓު ފުރިހަމަވެގެން ދޭ ހެން އަޅުގަނޑަށް ހީވަނީ. ބައްލަވާލަ ބައްލަވާ އަޅެ އެހެން ބޭފުޅުން ވެސް. އާދެ، 3 ވަނަ މާއްދާ. (ވަގުތުކޮޅަކަށްފަހު) އެހެންވީމާ، މިނިސްޓްރީ އޮފް ޓްރޭޑުން ހުށަހަޅުއްވާފައި އޮތް ގޮތަށް އެބައި ބަދަލުކޮށްލަމާތޯ. އޭރުން އެ ފްލޯގައި އައި ކޮމެންޓު ވެސް އޭގެތެރެއަށް ވަދެގެންދާ ކަމަށް އަޅުގަނޑަށް ވިސްނެނީ. (ވަގުތުކޮޅަކަށްފަހު) އެހެންވީމާ، ކިހިނެއްތޯ އަޅުގަނޑު ކުރިޔަށް ގެންދާނީ. 3 ވަނަ މާއްދާ ފުރަތަމަ މި އޮތް ގޮތް މި ބައި ރަނގަޅު އެހެންނޫންތޯ. ދެން އޭގެ (ހ) ކިހިނެއްތޯ. އާދެ، އީވާ.

ގަލޮޅު އުތުރު ދާއިރާގެ މެންބަރު އީވާ ޢަބްދުﷲ ވާހަކަދެއްކެވުން:  

އަޅުގަނޑަށް ހީވަނީ 3 ވަނަ މާއްދާގެ (ހ)ގެ 10 ގައި މި އޮތް 2 ބަސް ސޯސްކޯޑާއި އޮބްޖެކްޓުކޯޑު މި 2 ބަސް 42 ވަނަ މާއްދާގެ މާނަކުރާ ބަޔަށް ލާފައި އަޅުގަނޑަށް ހީވަނީ މާދަމަޔާ ހަމައަށް ނުވަތަ ދެން އަންނަ މީޓީންއަކަށް އިދާރީ ބޭފުޅުން އޭގެ މާނަ ހުށަހަޅާލަނިކޮށް އަޅުގަނޑުމެންނަށް ބަލައިލެވޭނެހެން. 42 ވަނަ މާއްދާ އަށް އެ ހިމަނަންޏާ ހިމަނަން، ނުހިމަނަންޏާ ނުހިމަނަން. ޝުކުރިއްޔާ.

ރިޔާސަތުން ވާހަކަދެއްކެވުން:

ރަނގަޅުތޯ. އާދެ، އެހެންވީމާ، އަޅުގަނޑުމެން އެ 3 ވަނަ މާއްދާގެ (ހ) 1، 2، 3، 4، 5، 6، 7، 8، 9 އާ ހަމަ އަށް އައިއްސަ 10 މާނަކުރުމުގެ ތެރެއަށް ގެންދާ ވާހަކަ ތި ބޭފުޅުން  ތި ވިދާޅުވީ އެހެންތޯ. އެހެންވީމާ، އެ ގޮތް ރަނގަޅުތޯ. އާދެ، އިޢުތިރާޟެއް ނެތިއްޔާ އެ ގޮތަށް އަޅުގަނޑު މި ބައި ނިންމާލީ. އެހެންވީމާ، ޠާރިޤު ފޮނުއްވާފައި އޮތް ހުށަހެޅުމާ އެއް ގޮތަށް އޭރުން މިނިސްޓްރީ އޮފް ޓްރޭޑުން ހަމައެކަނި އެ ރެކޮމެންޑުކުރައްވާފައި އޮތް ބައިގެ ތެރެއިން އިންކްލޫޑުވެގެން މީގެ ތަންކޮޅެއް ޑީޓެއިލްސްކޮށް މި އޮތީ އެހެންނޫންތޯ. އެއީ މި ތަފާތަކަށް އަންނަ އެއްޗެއް. އާދެ، އެހެންވީމާ، ދެން އަޅުގަނޑު 4 ވަނަ މާއްދާ މި (ށ) އިނގޭތޯ. ދެން މީގެ (ށ) އަށް އަޅުގަނޑުމެން ދާނަން. 4 ވަނަ މާއްދާގެ. ކޮމެންޓެއް އޮތިއްޔާ. މާފުކުރައްވާތި 3 ވަނަ މާއްދާގެ (ށ). ކޮމެންޓެއް ނެތިއްޔާ އަޅުގަނޑު ކުރިޔަށް ގެންދާނަން. އާދެ، 4 ވަނަ މާއްދާ. 4 ވަނަ މާއްދާ މައްސަލަ އެއް ނެތް ކަމަށް. އާދެ، 1 ހަތަރު ވަނަ މާއްދާގެ 1 އާއި 2. (ށ) އޯކޭ. (ހ). 4 ވަނަ މާއްދާގެ (ހ) އޯކޭ ކަމަށް އިނގޭތޯ. 4 ވަނަ މާއްދާގެ (ހ) އޯކޭ އިނގޭތޯ. ދެން އެހެންވީމާ 4 ވަނަ މާއްދާގެ 1 2 އަޅުގަނޑު މިހާރު. (ވަގުތުކޮޅަކަށްފަހު) އާދެ، އެއްވެސް ކޮމެންޓެއް ނެތީމަ އަޅުގަނޑު ނިންމާނަން. (ށ) އާދެ، އަޅުގަނޑު ނިންމާނަން (ށ) ވެސް ކޮމެންޓެއް ނެތް ކަމަށް. 5 ވަނަ މާއްދާ. އާދެ، އީވާ.

ގަލޮޅު އުތުރު ދާއިރާގެ މެންބަރު އީވާ ޢަބްދުﷲ ވާހަކަދެއްކެވުން:  

5 ވަނަ މާއްދާ އަށް ޓްރޭޑުން އެބަ އޮތް އިޞްލާޙެއް ހުށަހަޅުއްވާފައި. އެ ބޭފުޅުން ވިދާޅުވަނީ މި މާއްދާގައި މިއަންނަ އަސްލީ މި ބަސް ވެސް މާނަކުރުން މުހިއްމޭ. އަނެއްކާވެސް އަޅުގަނޑަށް ހީވަނީ 42 ވަނަ މާއްދާ އަށް ގެންދަންވީ އެއްޗެއް ހެން. އެ ބޭފުޅުން އެ ވިދާޅުވަނީ އަސްލީ މިބަސް މާނަނުކޮށް ގެންގޮއްސިއްޔާ ބައެއް ބާވަތުގެ ތަކެއްޗަށް ލިބެންވާ ހިމާޔަތްތައް ލިބުމަށް ހުރަހަކަށްވެދާނޭ. އެހެންވީމާ، އަޅުގަނޑުމެން އެއާ ދޭތެރޭގައި ވިސްނާލާ 42 ވަނަ މާއްދާގެ މި ބަސް ހިމެނުން މުހިއްމު ހެން ހީވަނީ. 

ރިޔާސަތުން ވާހަކަދެއްކެވުން:

އާދެ، 5 ވަނަ މާއްދާ އީވާ ކިހިނެއްތޯ ވާނީ ޓްރޭޑް މިނިސްޓްރީން ހުށަހަޅުއްވާފައި ވާ ގޮތަށް އެ މީގެތެރެއަށް އެ އަޅުގަނޑުމެން ވެއްދިއްޔާ. އާދެ، ޝުކުރިއްޔާ. އެ ތަންކޮޅެއް ތަފްސީލުކަން ބޮޑު އެހެންވީމަ. 

ގަލޮޅު އުތުރު ދާއިރާގެ މެންބަރު އީވާ ޢަބްދުﷲ ވާހަކަދެއްކެވުން:  

5 ވަނަ މާއްދާގައި... 

(ވަގުތުކޮޅަކަށްފަހު)
ރިޔާސަތުން ވާހަކަދެއްކެވުން:

އެހެންވީމާ، 5 ވަނަ މާއްދާ އޮތްގޮތަށް އަޅުގަނޑުމެން ޓްރޭޑުން ހުށަހަޅުއްވާފައި އޮތް ހުށަހެޅުން މީގެތެރެއަށް އެޑޮޕްޓު ކުރިއްޔާ އަޅުގަނޑަށް ހީވަނީ މާ ރަނގަޅުވާނެ ހެން. އެ ތަފްޞީލު ބޮޑުވީމާ ހަމަ ގައިމުވެސް އޮޅުންކުޑަވާނެ ކަމަށް އަޅުގަނޑަށް ފެންނާތީ. ތި ބޭފުޅުން އިޢުތިރާޟުނުކުރާ ކަމަށް ވަންޏާ އެ ގޮތަށް އަޅުގަނޑު ނިންމާނަން. އާދެ، އެހެންވީމާ، 5 ވަނަ މާއްްދާ މިހާރު ޓްރޭޑް މިނިސްޓްރީން ހުށަހަޅުއްވާފައި އޮތް ގޮތަށް. ( ވަގުތުކޮޅަކަށްފަހު) އާދެ، އެހެންވީމާ، އަޅުގަނޑުމެން ބަލަމާ ހިނގާ މިނިސްޓްރީން ހުށަހަޅުއްވާފައި ހުރި ކޮމެންޓުތަކަށް. އާދެ، މި ސެކްޝަން 5 ގައި ބަޔާންކޮށްފައިވާ އަސްލީ މިބަހުގެ މާނަ ވެސް މާނައިގައި ހިމަނާފައި އޮތުން މުހިއްމުކަމަށް ފާހަގަކުރެވެ އެވެ. އާދެ، އެހެންވީމާ، މާނަ އަށް ދާންވީ ނޫންތޯ. އޭގެ މާނަކުރާ ގޮތަށް. މާނައިގެ ބަޔަށް ލާންވީ ނޫންތޯ. މައްސަލައެއް އެބަ އޮތްތޯ. އެހެން ކޮމެންޓެއް ނެތެއް ނޫންތޯ އިތުރަކަށް. އެހެންވީމާ، އޭގެ މާނަ ބައިންދާފައި 5 އިން ގޮތަށް ބައިންދާ ގޮތަށް ދެއްތޯ. އީވާ. އާދެ، އެހެންވީމާ، އެ ގޮތަށް އަޅުގަނޑުމެން ކުރިޔަށް  ގެންދާނަން. 5 އޭގެ މާނަ މި "އަސްލީ" އޭގެ މާނައަކީ ކޮބައިތޯ އަޅުގަނޑުމެން ބުނެދޭން އަޅުގަނޑުމެން މާނަކުރާއިރު. އާދެ، އާދެ، އެހެންވީމާ... 

(ވަގުތުކޮޅަކަށްފަހު)

ގަލޮޅު އުތުރު ދާއިރާގެ މެންބަރު އީވާ ޢަބްދުﷲ ވާހަކަދެއްކެވުން:  

އަޅުގަނޑު ދަންނަވާލަން ބޭނުމީ މުޤައްރިރު ތި ވިދާޅުވި ހަމަ ރަނގަޅު ވާހަކަފުޅެއް. އެހެންނަމަވެސް ޓްރޭޑުން ވެސް ވިދާޅުވެއްޖެ ޠާރިޤު ހުށަހަޅުއްވާފައި އޮތް ބިލަކީ މާ ބޮޑަކަށް މިނިސްޓްރީން ކުރިން ޑްރާފްޓުކުރެއްވި ގޮތާ މާ ބޮޑަކަށް ތަފާތު އެއްޗެއް ނޫނޭ. އޭގެއިތުރުން އަޅުގަނޑު ދަންނަވާލަން ބޭނުމީ ޓްރޭޑުން ޖުމްލަ 5 މާއްދާ އަކަށް އިޞްލާޙުހުށަހަޅުއްވައިފި. އަޅުގަނޑުމެން އެ އިޞްލާޙުތައް އިންކޯޕަރޭޓުކޮށްފައި ކުރިޔަށް ގެންދާ ކަމުގައި ވަންޏާ އަޅުގަނޑަށް ހީވަނީ ރަނގަޅުވާނެ ހެން. އޭގެއިތުރުން ފްލޯގައި ވެސް ގާތްގަނޑަކަށް އަށެއްކަ މާއްދާ އަށް ނޫނިއްޔާ އަނެންހެން އިޞްލާޙެއް ހުށަހަޅުއްވާފަ އެއް ނެތް. އެހެންވީމާ، އަޅުގަނޑަކަށް ހިއެއް ނުވޭ ޓްރޭޑުގެ އެތި ކޮންމެހެން އެޑޮޕްޓުކުރަންޖެހޭނެ ހެނެއް. ޠާރިޤުގެ މި ބިލަށް ބަލައިގެން އަޅުގަނޑުމެން ގެންދިއުން ރަނގަޅުވާނެ ހެން. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

އާދެ، ހަމަ ދެންމެ އެ އީވާ އެ ދެއްކެވި ވާހަކަފުޅަށް އަޅުގަނޑު ތާއީދުކޮށްލާފައި، މި ދާއިރު އަޅުގަނޑުމެންނަށް ހަމަ ފްލޯގެ ކަންތަކުންނާއި މިއަޅުގަނޑުމެންނަށް މި ދެ ބިލުގެ ތަފާތުން މި އިންކޯޕަރޭޓުކުރެވޭ އެއްޗިހި އިންކޯޕަރޭޓުކުރަމުން މިހާރު މި ގެންދާ ގޮތަށް ގެންދިޔައިމަ ރަނގަޅުވާނެ ކަމަށް ފެންނަ ވާހަކަ ދަންނަވާލަން.

ރިޔާސަތުން ވާހަކަދެއްކެވުން:

އެހެންވީމާ، އަޅުގަނޑު 5. މިދެންނެވީ 5 ގެ "އަސްލީ" އޭގެ މާނަ ކޮބައިތޯ ބަލަން އަޅުގަނޑުމެން ފަހުން މާނަކުރާއިރު ބައްލަވާ ސެކެރެޓޭރިއޭޓުން ނޯޓުކޮށްލައްވާ، ދެއްވާ މާނަކުރުމުގެ ކަންތަކުގެ ތެރެއަށް އެ ބައި ގެންދަން އިނގޭތޯ. ދެން އެހެންވީމާ، އަޅުގަނޑުމެން އޮތް ގޮތަށް ގެންދާނީ. 6. 

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

މިހާރު އަސްލީ އޭ އެ ބުނެވޭ ބަހުގެ މާނަ އިތުރަށް ކޮންމެވެސް ވަރަކަށް މާނަކުރެވިދާނެ އަޅުގަނޑުމެންނަށް ވެސް ކޮންމެވެސް ވަރަކަށް. އޭރުން ފްލޯގައި ވެސް ފަސޭހަވާނީ. އަސްލީ އެއީ ނަކަލްކުރުމަށް. މިހާރު އެއްޗެއްގެ ނަކަލްކުރުމާ މި ބުނާ ބައިގެ ތެރެއިން ކަށްނޭނގެ އަޅުގަނޑަށް ހީވަނީ..

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އާދެ، 6. 6 ވަނަ މާއްދާ ކޮމެންޓެއް ނެތިއްޔާ އަޅުގަނޑު ކުރިޔަށް ގެންދާނަން. އާދެ، އެބަ އޮތް. ޑޮކްޓަރ މަޢުޞޫމް.

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

6 އަޅުގަނޑަށް ވެސް ވާހަކަތަކެއް ދެކެވިފައި އެބަ އޮތް. އެ ސުވާލުތަކެއް އައިސްގެން. އެ ސުވާލުތަކުގެ ޖަވާބު މި ޓްރޭޑް މިނިސްޓްރީން މިހާރު އެ ބޭފުޅުންގެ ޑްރާފްޓު ކިޔާލީމަ އަޅުގަނޑަށް ލިބޭ. އެހެންވީމާ، މި ޕޮއިންޓުގައި 6 ވަނަ މާއްދާ އަށް 6 ވަނަ މާއްދާގައި މި އޮންނަނީ ހިމާޔަތްކޮށް ނުދޭ ތަކެތީގެ ގޮތަށް  ބިލުގައި މި އޮތީ. ޑްރާފްޓުގައި މިއޮތީ އެހެން އުފެއްދުންތައް ބޭނުންކޮށްގެން އަލަށް އުފެއްދި، އެ ގޮތަށް އެ ހިސާބުން ފުށުއަރައިފި. 7 ވަނަ މާއްދާ ދެއްތޯ. ހިމާޔަތްކޮށް ނުދޭ... 

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

ދެން މިހާރު ބައްލަވާ މިނިސްޓްރީން ކޮމެންޓު މި އޮންނަނީ 4، 5 އުނިކޮށްލީމަ ރަނގަޅުކަމަށް. 

(ވަގުތުކޮޅަކަށްފަހު)

ގަލޮޅު އުތުރު ދާއިރާގެ މެންބަރު އީވާ ޢަބްދުﷲ ވާހަކަދެއްކެވުން:

އަޅުގަނޑަށް ހީވަނީ އެ ތަފާތަކީ ކަންނޭނގެ ޓްރޭޑުން ތަކުރާރުކޮށް އެ ވިދާޅުވި ވާހަކަ އަކީ. ޓްރިޕްސްގެ ވާހަކަ އެ މީހުން އެ ވިދާޅުވަނީ  އިންޓަރލެކްޗުއަލް ޕްރޮޕަޓީ ރައިޓްސްގެ ވާހަކަ. އެހެންވެއްޖިއްޔާ ތަކުރާރުކޮށް އެ ބޭފުޅުން އެ އިރުޝާދު ދެއްވަނީ އިންޓަރލެކްޗުއަލް ޕްރޮޕަޓީ ރައިޓްސް ހިމަނަން. އެހެންވީމާ، އަޅުގަނޑަށް ފެންނަ ތާނގައި ވަރަށް ބޮޑު ތަފާތެއް މި ދެ ބިލުގައި ހިމެނޭ. ދެން ޑރ. މަޢުޞޫމް ފްލޯރގައި ދެއްކެވި ވާހަކައިގައި ވެސް ހަމަ ފިކުރީ އިންޓަރލެކްޗުއަލް ޕްރޮޕަޓީ ރައިޓްސް ހިމަނަން ފެނިވަޑައިގަންނަވާ ކަމަށް ދެއްތޯ ވާހަކަފުޅު ދައްކަވާފައި އޮތީ. (ވަގުތުކޮޅަކަށްފަހު) އަޅުގަނޑުމެން ކުރިމަތީގައި މި އޮތް ބިލުގެ 6 ވަނަ މާއްދާގެ ބަދަލުގައި ޓްރޭޑު މިނިސްޓްރީން ހުށަހަޅުއްވާފައި އޮތް 7 ވަނަ މާއްދާ އޮތް ގޮތަށް. އެހެންނަމަވެސް، އޭގައި ބަޔާންކޮށްފައި އެވާ 5 ވަނަ މާއްދާ އާއި 6 ވަނަ މާއްދާ މިހާރު ބިލުގައި ނަންބަރުތައް ތަރުތީބުކުރެވިފައި ވާ ގޮތަށް ތިނެއް ހަތަރަކަށް ބަދަލުކޮށްގެން އަޅުގަނޑުމެން ޓްރޭޑު މިނިސްޓްރީގެ 7 ވަނަ މާއްދާ އޮތް ގޮތަށް އެޑޮޕްޓުކުރަން އަޅުގަނޑު ހުށަހަޅަން. 
ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

ތާއީދު އިނގޭތޯ އީވާ ހުށަހެޅުއްވި ހުށަހެޅުމަށް.

ހިންނަވަރު ދާއިރާގެ މެންބަރު އިބްރާހީމް މުޙައްމަދު ޞާލިޙު ވާހަކަދެއްކެވުން:

އޭރުން މިހާރު މި މަޖިލިހަށް ހުށަހަޅުއްވާފައި މި އޮތް ބިލުގެ (ށ) ވެސް ދަނީތޯ. 6ގެ (ށ).

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

މިހާރު އެ ވިދާޅުވަނީ 4 ވަނަ މާއްދާގެ (ށ). (ވަގުތުކޮޅަކަށްފަހު) އެހެންތޯ. (ވަގުތުކޮޅަކަށްފަހު) ކިހިނެއްތޯ. މިހާރު އެ ގޮތަށްތޯ. އިބޫގެ ސުވާލަށް އަޅުގަނޑުމެންނަށް ޖަވާބު ދެވިއްޖެތޯ. މިހާރު އަޅުގަނޑުމެން މި ވާހަކަދައްކަނީ އަދި އީވާ ހުށަހަޅުއްވައި، މަޢުޞޫމް ތާއީދު މި ކުރެއްވީ މިހާރު މި ބިލުގައި އޮތް 6 ވަނަ މާއްދާގެ ބަދަލުގައި މިނިސްޓްރީން އިން ހުށަހަޅުއްވާފައި އޮތް 7 ވަނަ މާއްދާ އެކީގައި އެޑޮޕްޓުކުރަން. އޭގެ ބަދަލަކީ 5 ވަނަ މާއްދާ އާއި 6 މާއްދާ، އިން ތަން 3 ވަނަ މާއްދާއި ހަތަރު ވަނަ މާއްދާ މިހާރު އަޅގަނޑުމެން މި ގެންދާ ބިލުގައި އެ ގޮތަށް ޕްރިފަރެންސް ހަދާލާފައި ގެންދާ ގޮތަށް. ކިހިނެއްތޯ އިބޫ މިހާރު ރަނގަޅުތޯ. އާ އެހެންވީމާ، އަޅުގަނޑު އެބައި އެ ގޮތަށް އަޅުގަނޑުމެންނަށް އެއްބަސްވެވުނު ކަމަށް ނިންމާފައި ކުރިއަށް ގެންދާނަން. އާދެ، އެހެންވީމާ، ފާއިޒު. ދެން އަޅުގަނޑު 7 ވަނަ މާއްދާ. 7 ވަނަ މާއްދާ (ވަގުތުކޮޅަކަށްފަހު). މިހާރު މިނިސްޓްރީ އޮފް ޓްރޭޑާ މިއާ ދޭތީގައި އެއްވެސް ތަފާތެއް ނެތް. 7 ވަނަ މާއްދާގެ (ހ) އަދި (ށ)، (ނ) އަޅުގަނޑު ހުށަހަޅަން. (ވަގުތުކޮޅަކަށްފަހު). މައްސަލަ އެއް ނެތިއްޔާ ދެން އަޅުގަނޑު ނިންމާނީ 7 ވަނަ މާއްދާ. 8 ވަނަ މާއްދާގެ (ހ). (ވަގުތުކޮޅަކަށްފަހު) މައްސަލަ އެއް ނެތިއްޔާ (ށ)، (ނ) އަޅުގަނޑު ހުށަހަޅަން. (ވަގުތުކޮޅަކަށްފަހު). މިހާރު އަޅުގަނޑުމެންނަށް މި ހުށަހެޅުނީ 8 ވަނަ މާއްދާގެ (ހ) ނިމިފައި (ށ)، (ނ) އަށް އެއްވެސް ކޮމެންޓެއް އެބަ އޮތްތޯ. އަޅުގަނޑުމެންނަށް ނެތް ކަމަށް ވަންޏާ 9 ވަނަ މާއްދާ އަށް ދަންތޯ. އާދެ، 9 ވަނަ މާއްދާ. (ވަގުތުކޮޅަކަށްފަހު). އާދެ، 9 ވަނަ މާއްދާގެ (ށ)، (ނ) އަޅުގަނޑުމެން ގެންދަން ދަންނަވާލަން. (ވަގުތުކޮޅަކަށްފަހު). އާދެ، 9 ވަނަ މާއްދާ އަށް ކޮމެންޓެއް ނެތިއްޔާ އަޅުގަނޑު (ހ)، (ށ)، (ނ) ވެސް ނިމުނީ ކަމަށް ބަލާނީ. 10 ވަނަ މާއްދާ. ބޭފުޅާ. (ވަގުތުކޮޅަކަށްފަހު). އެހެންވީމާ، މިހާރު އަޅުގަނޑު 9 ވަނަ މާއްދާގެ ނިޔަލަށް ބައްދަލުވުން ނިންމާލާނަން.  އަޅުގަނޑުމެންގެ ބައެއް އެހެން ޢިއްޒަތްތެރި މެންބަރުން އެހެން ކޮމިޓީތަކަށް ވަޑައިގަންނަވާފައި އޮތުމާ އެކީ އަޅުގަނޑުމެން މިހާރު ވެސް 15 ވަރަކަށް 10 ވަރަކަށް މިނެޓު އިތުރަކަށް ނޫން ހަމަ ގަޑި އަށް މަސައްކަތް ކުރެވިއްޖެ. އަޅުގަނޑަށް އަދާވުނީ ތަންކޮޅެއް ލަހުން. އެހެންވީމާ، މިއަދުގެ ބައްދަލުވުން ނިންމާލީ މާދަމާ ވެސް އަޅުގަނޑުމެންގެ މި ގަޑީގައި މި މަސައްކަތް އޮންނާނެ ވާހަކަ ދަންނަވާލަމުން. ވަރަށް ބޮޑަށް ޝުކުރިއްޔާ. މިރޭ އޮންނާނެ އާދެ، އަޅުގަނޑުމެން މުޅި މަޖިލީހުގެ ސަބް ކޮމިޓީ. ނޫން، ނޫން، މި ކޮމިޓީގެ އިންޓަރވިއުތައް ރޭގަނޑު 8.30 ގައި. ހަވީރުގައި ސަބް ކޮމިޓީ. މި ކޮމިޓީގައި ނޫންތޯ އެއީ. އިޤުތިޞާދީ ކޮމިޓީގައި ނޫންތޯ އިންޓަރވިއުތައް ދެއްތޯ. ޝުކުރިއްޔާ.  

